
Policia e Kosovës tani 
edhe me kamerat e trupit 



Pajisja e Policisë së Kosovës me
kamera trupore, një hap tjetër drejt
përgjegjshmërisë më të madhe
ligjore dhe transparencës policore

Editorial
Një nisëm e ndërmarrë në drejtim të modernizimit të zbatimit të ligjit dhe respektimit të principeve të
drejtësisë, ka bërë që Policia e Kosovës të fillojë një projekt inovativ, për të pajisur oficerët e saj me
kamera trupore. Kjo nismë, e mbështetur fuqimisht nga Shtetet e Bashkuara të Amerikës, konkretisht
nga Ambasada e SHBA-së në Prishtinë , shënon një hap të rëndësishëm në forcimin e sundimit të
ligjit dhe sigurisë publike në një mënyrë më efikase dhe efektive.
Kamerat trupore, shpesh konsiderohen si pararendësit e transparencës dhe sjellin me vete premtimin
e një force më të përgjegjshme policore. Përderisa oficerët policorë bartin këto pajisje të vogla por të
fuqishme, ata bëhen mbrojtësit e paqes dhe mbikëqyrësit e kujdesshëm të veprimeve të tyre në të
njëjtën kohë.
Aplikimi i këtij projekti qëndron në potencialin e tij për të nxitur besim të pazëvendësueshëm në mes
të zbatuesve të ligjit dhe komuniteteve pa dallim. Kjo transparencë shërben si një pasqyrë që
reflekton angazhimin e oficerëve policorë për detyrën e tyre nën betim.
E vërteta, e ndriçuar nga kamerat që bartin zyrtarët policorë, bëhet shkaktar që udhëzon rrugën drejt
rezultateve të drejta në përgjithësi.
Kjo nismë dërgon gjithashtu një mesazh të lartë që Republika e Kosovës është e përkushtuar për
avancimin e aftësive të saj të zbatimit të ligjit në hap me standarde ndërkombëtare.
Mbështetja e Shteteve të Bashkuara dhe popullit amerikan për këtë projekt nënvizon njohjen, nxitjen e
besimit dhe transparencës në agjencitë e zbatimit të ligjit kudo. Kjo mbështetje qëndron si një
dëshmi e partneritetit të qëndrueshëm në mes të vendeve tona ndaj idealeve të drejtësisë dhe
sigurisë.
Përpjekja e Policisë së Kosovës për të pajisur oficerët e saj me kamera trupore nuk është vetëm një
ndryshim teknologjik, por një dëshmi e thellë e përkushtimit të saj për përgjegjshmërinë,
transparencën dhe sundimin e ligjit. 

Policia e Kosovës fillon realizimin zyrtar të
projektit për kamerat e trupit 
Me datën 01 gusht 2023, përmes konferencës zyrtare
nga Drejtori i Përgjithshëm i Policisë së Kosovës
Kolonel Gazmend Hoxha dhe Ambasadori i Shteteve
të Bashkuara të Amerikës në Prishtinë z. Jeffrey
Hovenier, u nënshkrua pranim-dorëzimi i donacionit
të kamerave të trupit për zyrtarë policorë, i cili është
projekt/donacion i përbashkët ndërmjet INL-DOS dhe
ICITAP-DOJ, pranë Ambasadës së Shteteve të
Bashkuara të Amerikës në Prishtinë.
Policia e Kosovës (PK) në mbështetje dhe përkrahje të
Shteteve të Bashkuara të Amerikës vite më parë
kishte filluar këtë pilot-projekt, ku fillimisht në
bashkëpunim dhe koordinim edhe me institucionet
relevante të RKS-së, janë bërë përgatitjen e
dokumentacioneve të nevojshme dhe Procedurat
Standarde të Operimit.
Pas hartimit dhe rregullimit të procedurave policore,
ashtu siç është bërë e ditur për opinionin e gjere, me
datën 07 korrik 2023 kishte filluar faza testuese e
përdorimit të kamerave të trupit me Njësitë për
Kontroll të Autostradave të PK-së, për të vazhduar me
njësitet tjera policore.
Për rolin dhe qëllimin e projektit foli drejtori Hoxha, i
cili ndër të tjera tha se Policia e Kosovës përmes
qasjes inovative të investimeve në teknologji
informative ka arritur progres në transformimin
digjital, ku edhe realizimi i këtij projekti kë për qëllim
rritjen e përgjegjësisë, transparencës, llogaridhënies,
rritjes së besimit të qytetarëve ndaj policisë, si dhe të
argumentimit të aktiviteteve policore që kryhen gjatë
detyrës zyrtare në terren.
Ndërsa, ambasadori Z. Hovenier theksoj se,
ceremonia e ditës së sotme shënon donacionin për
kamera të trupit nga Qeveria e SHBA-së për Policinë
e Kosovës. Këto kamera të trupit janë burim i ri jetik
për zbatim të ligjeve në Kosovë të cilat do ta rrisin
besimin dhe sigurinë e publikut për policinë dhe
ndjeshëm do ta përmirësojnë llogaridhënien.
Policia e Kosovës, shpreh mirënjohjen e saj për
Shtetet e Bashkuara të Amerikës, për përkrahjen dhe
mbështetjen e vazhdueshme ndaj PK-së, e cila
vazhdon të mbetet e përkushtuar në përmbushjen e
vizionit dhe misionit të saj në shërbim ndaj vendit
dhe qytetarëve pa dallim.

TEMA KRYESORE



Përmes aktivitete të ndryshme është shënuar 24 vjetori i themelimit të Policisë së Republikës së Kosovës. Në kuadër të
aktiviteteve janë mbajtur gara sportive (futboll, volejboll e qitje me armë). Kurse, më 6 shtator 2023 (datë e themelimit të PK-së),
janë shënuar një varg aktivitete gjatë tërë ditës. Në të gjitha stacionet policore është aplikuar ‘Porta e hapur’ duke filluar nga ora
10:00, ku qytetarët e interesuar kishin mundësinë të vizitojnë stacionet policore të PK-së.
Nga ora 10:00 deri në ora 13:00, në ‘Sheshin Ibrahim Rugova” dhe në ‘Sheshin Skënderbeu” në kryeqytet, qytetarë të shumtë
vizituan njësitet e ndryshme policore dhe disa nga pajisjet që përdorë policia. Vizita këtyre njësive u bëri edhe drejtori i
përgjithshëm i PK-së, kolonel Gazmend Hoxha, së bashku me ministrin e Punëve të Brendshme z. Xhelal Sveçla.
Aktivitetet përmbyllëse të shënimit të kësaj ngjarjeje u shënuan me një ceremoni zyrtare ku morën pjese përfaqësues të
institucioneve vendore e ndërkombëtare. Të pranishmëve iu drejtuan: drejtori i përgjithshëm i PK-së, kolonel Gazmend Hoxha,
zëvendëskryeministrja e Kosovës znj. Emilija Rexhepi, ministri i MPB-së z. Xhelal Sveçla, ish drejtori i parë i PK-së z. Sheremet
Ahmeti dhe rreshteri Anton Cena si zyrtar policor i gjeneratës së parë të PK-së.
Policia e Kosovës edhe në këtë përvjetor kujtoi e nderon kontributin e sakrificën sublime të pjesëtarëve të PK-së që ranë në krye
të detyrës gjatë 24 viteve.

Policia e Kosovës shënon 24 vjetorin e themelimit

PËRVJETORI I PK-SË



AKTIVITETE
DREJTORI I
PËRGJITHSHËM I
POLICISË, Z. GAZMEND
HOXHA, TAKOHET ME
AMBASADORIN E
OSBE-SË, 
Z. DAVENPOR

PRISHTINË

SHEFI I RI I MISIONIT TË
EULEX-IT NË KOSOVË
Z. BARBANO,TAKOI
DREJTORIN E PK-SË, 
Z. HOXHA

PRISHTINË

KOLONEL GAZMEND HOXHA TAKOI AMBASADORIN 
E GJERMANISË Z. JÖRN ROHDE

PRISHTINË

P O L I C I A  E  K O S O V Ë S

Me datën 25.07.2023 Drejtori i
Përgjithshëm Kolonel Gazmend
Hoxha me bashkëpunëtorë, priti në
takim zyrtar shefin e ri të Misionit të
EULEX-it në Kosovë z.Giovanni-Pietro
Barbano.
Gjatë këtij takimi i cili ishte i
karakterit njoftues, u diskutua për
vazhdimin dhe avancimin e mëtejmë
të bashkëpunimit në interes të të dy
insstitucioneve.

Në Drejtorinë e Përgjithshme të Policisë së Kosovës, drejtori i përgjithshëm i Policisë së
Kosovës, z. Gazmend HOXHA me stafin menaxherial, mirëpriti në një takim ambasadorin e
misionit të OSBE-së në Kosovë, z. Michael DAVENPORT me bashkëpunëtorët e tij.
Ambasadori Davenport, shprehu urimet e tij për emërimin e z. Hoxha drejtor të
përgjithshëm të PK-së dhe të dy u zotuan për vazhdimin e avancimit të mëtejmë të
bashkëpunimit ndërmjet Policisë dhe OSBE-së.
Me këtë rast u pohua se kontributi dhe mbështetja e OSBE-së për Policinë e Kosovës që nga
themelimi i saj ka qenë kruciale, si në aspektin e trajnimit të zyrtarëve policorë deri në
ngritjen e kapaciteteve profesionale policore në përgjithësi.

Me datën 11 Qershor 2023, z. Gazmend HOXHA, drejtor i Përgjithshëm i Policisë së Kosovës,
bashkë me stafin e tij, priti në takim z. Jörn ROHDE, Ambasador i Gjermanisë në Kosovë, i cili
ishte i shoqëruar po ashtu nga bashkëpunëtorë.
Gjatë takimit u diskutuan çështje të rëndësishme për PK-në me qëllim të avancimit të
mëtutjeshëm të bashkëpunimit të ndërsjellë ndërmjet partnerëve.
Me këtë rast Drejtori i Përgjithshëm z. HOXHA, falënderoi për mbështetjen edhe zyrtaren
Andrea GESCHKE-Atashe Policor, e cila përfundon mandatin e saj dhe njëkohësisht ndau një
mirënjohje për punën, bashkëpunimin dhe ndihmën e ofruar për Policinë e Kosovës.

Drejtori i Përgjithshëm i PK-së, z.
Gazmend Hoxha, në vazhdën e
takimeve zyrtare, ka realizuar
takimin e radhës me z. Besim
Kelmendi ushtruesin e detyrës
së Kryeprokurorit të Shtetit.
Drejtori Hoxha, falënderoi z.
Kelmendi për vizitën dhe
bashkëpunimin ndër institucional,
përderisa, kurse ky i fundi i uroi z.
Hoxha zgjedhjen në postin e ri të
Drejtorit të Përgjithshëm i PK-së.
Takimi rezultoi me zotimin e
avancimit të më tejmë të
bashkëpunimit në fushën e
drejtësisë, përkatësisht të sigurisë.



POLICIA FEDERALE
GJERMANE
MBËSHTET POLICINË
E KOSOVËS ME NJË
DONACION PREJ DISA
FURGONËSH

Drejtori i Përgjithshëm i Policisë së
Kosovës, Kolonel Gazmend Hoxha,
priti në takim zyrtar këshilltarin e
lartë të ICITAP-it amerikan

Policia e Kosovës, në vazhdimësi, si
institucion i zbatimit të ligjit, është
përkrahur nga faktorë të ndryshëm
ndërkombëtarë, të cilët kanë motivuar
PK-në dhe pjesëtarët e saj, në ngritjen e
nivelit të kryerjes së detyrave dhe
shkallës së profesionalizmit.
Policia është përkrahur nga Policia
Federale Gjermane me një donacion
prej pesë (5) automjetesh – furgonë të
dedikuar për Policinë Kufitare, ku me
këtë rast është organizuar një ceremoni
e pranim-dorëzimit e cila u mbajt me
datën 22.05.2023 në ambientet e
Drejtorisë së Përgjithshme të PK-së, ku
pjesëmarrës ishin ministri i Punëve të
Brendshme z. Xhelal Sveçla,
zëvendësdrejtori i Përgjithshëm i PK-së
z. Fehmi Hoti, ambasadori i Gjermanisë
z. Jörn Rohde, stafi i lartë menaxhues
dhe përfaqësues të tjerë.
Ky donacion dëshmoi edhe një herë
bashkëpunimin e fuqishëm të
Ministrisë së Punëve të Brendshme dhe
Policisë së Kosovës me atë të
Gjermanisë, me qëllim të luftimit të
krimit të organizuar, atij transkufitar si
dhe mbikëqyrjen dhe kontrollin e kufirit
shtetëror.
Ministri Sveçla dhe zëvendësdrejtori
Hoti falënderuan ambasadorin gjerman
dhe Policinë Federale të Gjermanisë,
për bashkëpunimin, përkrahjen dhe
mbështetjen e vazhdueshme që shteti
dhe populli gjerman ka bërë dhe po
bën për Kosovën dhe Policinë e
Kosovës.  

U.d. drejtori i Përgjithshëm i Policisë së Kosovës z. Fehmi Hoti, priti në takim zyrtar
delegacionin e Asociacionit Shqiptaro Amerikan për Zbatim të Ligjit (AALEA), të
kryesuar nga z.Elton Shametaj.
Në këtë takim të pranishëm ishin edhe stafi i lartë menagjues i Policisë së Kosovës si
dhe bashkëpunëtor nga shoqata Shqiptaro Amerikane, pjesë e së cilës janë zyrtarë
policorë nga shtete të ndryshme të SHBA-së.Pjesë e diskutimeve ishin tema të
ndryshme që ndërlidhen me fushën e sigurisë, bashkëpunimit ndërmjet shoqatës
dhe Policisë së Kosovës, shkëmbimit të përvojave policore si dhe vazhdimit të
mëtejmë të bashkëpunimit në fusha të ndryshme me interes të ndërsjellët. Në shenjë
mirënjohjeje dhe falënderimi u shkëmbyen dhurata dhe rekuizita, përfshirë
mirënjohje nga Shoqata AALEA për ICITAP-in amerikan.

Shqiptaro - amerikanët vizitojnë
Policinë e Kosovës

Drejtor i Përgjithshëm, kolonel Gazmend Hoxha, në zyrën e tij, në Drejtorinë e
Përgjithshme të Policisë në Prishtinë, ka zhvilluar një takim zyrtar me këshilltarin e
lartë dhe këshilltaren vendore, në kuadër të programit të ICITAP-it, Departamenti i
Drejtësisë së ShBA-ve z. Timothy Altomare dhe znj. Leonora Berkani. Pjesë e
diskutimeve ishte partneriteti i vazhdueshëm strategjik në mes të DOJ/ICITAP dhe
Policisë së Kosovës për avancimin e praktikave efektive për zbatim të ligjit dhe
parimet e forta të sundimit të ligjit në polici. Z. Altomare shprehu zotimin për
vazhdimin e ofrimit të ndihmës në drejtim të ngritjes profesionale të Policisë si dhe në
prioritizimin e fuqizimit të marrëdhënies me qytetarët. Drejtori i Përgjithshëm, kolonel
Gazmend Hoxha u përgjigj me zotimin e tij për vazhdimin e partneritetit me ICITAP-in
dhe agjencitë e Ambasadës së Shteteve të Bashkuara duke vlerësuar ndërkohë
mbështetjen e tyre në të kaluarën.



DREJTORI I
PËRGJITHSHËM I
POLICISË SË KOSOVËS
PRITI NË TAKIM
ZYRTAR KYESHEFIN
EKZEKUTIV TË
INSPEKTORATIT
POLICOR TË KOSOVËS

Menaxhmenti i Policisë së
Kosovës vizituan familjen Jashari
dhe nderuan dëshmorët në
Prekaz

Me datën 15.03.2023, në ambientet e
Drejtorisë së Përgjithshme të Policisë së
Kosovës, u mbajt një takim zyrtar
ndërmjet drejtorit të Përgjithshëm të
PK-së z. Gazmend Hoxha dhe kryeshefit
ekzekutiv të Inspektoratit Policor të
Kosovës z. Kushtrim Hodaj.
Gjatë këtij takimi drejtori i Përgjithshëm
i PK-së pranoi urimet për emërimin e tij
në pozitën e re, po ashtu u diskutua për
avancimin e mëtejmë të marrëdhënieve
ndërinstitucionale, me qëllim të arritjes
së rezultateve sa më pozitive në interes
të dy institucioneve.

14 mars 2023, Drejtori i përgjithshëm i Policisë së Kosovës, kolonel Gazmend Hoxha, i
shoqëruar nga menaxhmenti i lartë të PK-së, vizitën e parë jashtë Policisë së Kosovës
e realizoi te varrezat e dëshmorëve në Prekaz.
Me këtë rast menaxhmenti i PK-së bënë homazhe pranë varrezave të dëshmorëve në
Prekaz si dhe vizituan familjen e Komandantit legjendar Adem Jashari, ku u pritën nga
kryefamiljari z. Rifat Jashari.

Drejtori i përgjithshëm kolonel
Gazmend Hoxha me
bashkëpunëtor, priti në takim
ambasadorin e Shqipërisë z. Qemal
Minxhozi
Ambasadori uroi drejtorin për pozitën
si dhe rikonfirmoi bashkëpunimin dhe
përkrahjen e ambasadës për Policinë e
Kosovës.
Drejtori i përgjithshëm e falënderoi
ambasadorin për përkrahjen e
deritanishme dhe theksoi se Policia e
Kosovës mbetet e përkushtuar në
përmbushjen e objektivave të saj duke
u angazhuar në kryerjen e detyrave dhe
përgjegjësive ligjore në funksion të
sigurisë së përgjithshme. Ata u zotuan
dhe shprehën gatishmërinë për
avancimin e mëtejmë të bashkëpunimit
të ndërsjellë.

KRYEMINISTRI KURTI
NË POLICINË E
KOSOVËS RITHEKSOI
ZOTIMIN PËR TË MOS
RESHTUR SË
KËRKUARI DREJTËSI
PËR KRIMET E LUFTËS

Kolonel Gazmend Hoxha mori pjesë në
ceremoninë e nënshkrimit të
Deklaratës së Partneritetit e cila u
mbajt në Romë të Italisë

Së bashku me Ministrin e Punëve të
Brendshme, Xhelal Sveçla, Kryeministri
Kurti vizitoi Drejtorinë e porsa
themeluar për Hetimin e Krimeve të
Luftës, që në të kaluarën ka qenë në
nivel sektori. Sipas strukturës së re
organizative, drejtoria parashihet të
ketë 41 zyrtarë hetues.
U vlerësua struktura e re organizative e
miratuar e Policisë së Kosovës, me të
cilën ky sektor, që ka vepruar me
gjithsej 19 zyrtarë hetues, është ngritur
në nivel të drejtorisë, dhe në nivelin
hierarkik dhe funksional është lidhur
drejtpërdrejt me Departamentin
Qendror të Hetimeve.
Kryeministri Kurti veçoi rëndësinë e
zbatimit të ligji për gjykimin në mungesë
si dhe Ligjin për themelimin e Institutit
për krimet e kryera gjatë luftës, të cilin
Qeveria e ka dërguar për miratim në
Kuvend.
Duke folur për drejtësi për viktimat dhe
shoqërinë lidhur me krimet dhunës
seksuale, të përdorur si armë lufte në
Kosovë, Kryeministri tha se duhet
shtuar angazhimi i përbashkët në
tejkalimin e pengesave drejt rritjes së
numrit të dënimeve nga gjykatat në
Kosovë.
Ai theksoi rëndësinë e adoptimit të
deklaratës pёr personat e zhdukur, me
të cilën pas mohimit 24 vjeçar, Serbia
pranon krimin e zhdukjes me forcë
gjatë luftës nё Kosovë. Veçoi
dakordimin për hapje të arkivave nga
Serbia, pasi zhdukjet me forcë gjatë
luftës ishin krime të kryera nga shteti i
Serbisë, pjesë e projektit gjenocidal për
shfarosjen e shqiptarëve, “Patkoi”. Po
ashtu, theksoi dakordimin për të
përdorur të dhënat satelitore, LIDAR
dhe teknologji tjera në zbulimin e
varrezave masive potenciale në
territorin e Serbisë.
Në takimin e përbashkët me Drejtorin e
Përgjithshëm të Policisë së Republikës
së Kosovës, Gazmend Hoxha, Drejtorin
e Drejtorisë për Hetimin e Krimeve të
Luftës, të emëruar së fundmi, Bashkim
Spahiu, hetuesit dhe zyrtarët e kësaj
drejtorie, u ritheksua zotimi i Qeverisë
për të mos reshtur së kërkuari drejtësi
për krimet e luftës.

Më datë 17.05.2023, Drejtori i Përgjithshëm i Policisë së Kosovës z. Gazmend Hoxha, i
shoqëruar nga Drejtori për Bashkëpunim Ndërkombëtar Policor, Nënkolonel Arben
Paçarizi morën pjesë në ceremoninë e nënshkrimit të Deklaratës së Partneritetit në
projektin @ON Network që u mbajt në Romë të Italisë në selinë e Drejtorisë së
Hetimeve Antimafia.
Anëtarësimi i Policisë së Kosovës në rrjetin @On Network, që është projekt i
Komisionit Evropian nën udhëheqjen e Policisë Italiane, u bë së bashku me Policinë e
Finlandës, Qipros dhe Bosnjë e Hercegovinës.
Ky projekt mundëson avancimin e bashkëpunimit ndërkombëtar duke ndërtuar
rrjetin e bashkëpunimit dhe koordinimit policor në fushën e krimit të rëndë dhe të
organizuar.
Pjesëmarrja e Policisë së Kosovës në këtë projekt është një tregues relevant për rolin
aktiv të Policisë së Kosovës në fushën e luftimit të formave të kriminalitetit si një
partner tashmë i besueshëm dhe efektiv në nivelin e bashkëpunimit ndërkombëtar
policor.
Po ashtu gjatë kësaj vizite Drejtori i Përgjithshëm u prit në takim nga Shkëlqesia e saj
Ambasadorja znj. Lendita Haxhitasim me të cilën u diskutuan angazhimet e
përbashkëta në thellimin e bashkëpunimit në fushën e sigurisë me shtetin Italian.

https://kryeministri.rks-gov.net/blog/kryeministri-kurti-ne-policine-e-kosoves-ritheksoi-zotimin-per-te-mos-reshtur-se-kerkuari-drejtesi-per-krimet-e-luftes/
https://kryeministri.rks-gov.net/blog/kryeministri-kurti-ne-policine-e-kosoves-ritheksoi-zotimin-per-te-mos-reshtur-se-kerkuari-drejtesi-per-krimet-e-luftes/
https://kryeministri.rks-gov.net/blog/kryeministri-kurti-ne-policine-e-kosoves-ritheksoi-zotimin-per-te-mos-reshtur-se-kerkuari-drejtesi-per-krimet-e-luftes/
https://kryeministri.rks-gov.net/blog/kryeministri-kurti-ne-policine-e-kosoves-ritheksoi-zotimin-per-te-mos-reshtur-se-kerkuari-drejtesi-per-krimet-e-luftes/
https://kryeministri.rks-gov.net/blog/kryeministri-kurti-ne-policine-e-kosoves-ritheksoi-zotimin-per-te-mos-reshtur-se-kerkuari-drejtesi-per-krimet-e-luftes/
https://kryeministri.rks-gov.net/blog/kryeministri-kurti-ne-policine-e-kosoves-ritheksoi-zotimin-per-te-mos-reshtur-se-kerkuari-drejtesi-per-krimet-e-luftes/
https://kryeministri.rks-gov.net/blog/kryeministri-kurti-ne-policine-e-kosoves-ritheksoi-zotimin-per-te-mos-reshtur-se-kerkuari-drejtesi-per-krimet-e-luftes/


Në ish-kampin Belvedere në Mitrovicë Jugu, u bë zbulimi i
pllakës me emërtimin e ri të këtij kampi, i cili nga kjo datë

(26 korrik 2023) do ta mbajë emrin QENDRA E NJËSIVE
SPECIALE TË POLICISË SË KOSOVËS ENVER ZYMERI.

HEROIZËM Prishtinë, 2023

Zyrtarët e Policisë së Kosovës, si ruajtës të rendit
dhe sigurisë në shoqërinë tonë çdo ditë
ballafaqohen me situata të rrezikshme dhe të
papritura duke rrezikuar jetën e tyre për të
mbrojtur jetën e të tjerëve. Nga themelimi i Policisë
së Kosovës, shumë zyrtarë të guximshëm policorë
kanë paguar çmimin më të lartë duke sakrifikuar
jetën e tyre në shërbim të komunitetit,
parandalimin e krimit e deri në mbrojtjen e
sovranitetit tonë shtetëror. Oficerët e rënë në
detyrë nuk janë vetëm emra apo statistika, por ata
janë individë të vërtetë që kishin ëndrra, aspirata
dhe familje që prisnin ata të kthehen në shtëpi.
Historitë e secilit prej tyre na kujtojnë përkushtimin
thelbësor që ata kishin për të ruajtur mirëqenien e
të tjerëve, komunitetet pa dallim, në mbrojtje të
jetës së qytetarëve dhe shtetit tonë. Sakrifica e tyre
nënvizon rreziqet e prirura që vijnë me profesionin
e policit dhe shërben si një kujtesë e fortë e
rreziqeve me të cilat përballën oficerët e Policisë
gjatë punëve të përditshme. Nderimi i sakrificës së
policëve të Republikës sonë të rënë në detyrë
duhet të shkoj përtej fjalëve dhe ceremonive, dhe
duhet të na frymëzojë të reflektojmë mbi frymën e
shërbimit publik dhe rolin kritik që zbaton policia
në ruajtjen e shoqërisë dhe shtetit në përgjithësi. 
Ne gjithmonë do ta kujtojmë trimërinë e heronjëve
tanë, nderojmë sakrificën e tyre dhe vepra e tyre
do të na shërbej gjithmonë si udhërrëfyes për të
na frymëzuar dhe vazhduar rrugën tonë përpara.

P ë r g a t i t i :  K a p i t e n  D a u t  H o x h a



Me këtë rast, personalitetet e larta shtetërore dhe menaxhmenti i lartë i Policisë, fillimisht
bënë homazhe pranë lapidarit të zyrtarëve policorë të rënë në kryerje të detyrës në

Prishtinë, më pastaj kanë vazhduar me homazhe duke vendosur lule te vendi i rënies në
detyrë të Heroit Enver Zymeri me 26 korrik 2011.

Në ish-kampin Belvedere në Mitrovicë Jugu, u bë zbulimi i pllakës me emërtimin e ri të këtij
kampi, i cili nga kjo datë (26 korrik 2023) do ta mbajë emrin QENDRA E NJËSIVE SPECIALE

TË POLICISË SË KOSOVËS ENVER ZYMERI.
Të mos harrojmë kurrë sakrificën e tyre dhe të punojmë për të siguruar që trashëgimia tyre

të vazhdojë në respektimin e drejtësisë dhe sigurisë për të gjithë.



PERSONAZH

Kolonelja e Policisë së Kosovës Afërdita Mikullovci, drejtor i
Drejtorisë Rajonale Policore në Mitrovicën e Jugut, mori pjesë në
sesionin e 16-të të kursit të udhëheqjes/lidershipit të
Departamentit të Sigurisë Kombëtare në Glynco, Georgia (Shtetet
e Bashkuara të Amerikës).  Kursi i lidershipit u mbajt nga 24 prill
deri 4 maj 2023 dhe pjesëmarrës ishin 27 udhëheqës/drejtues të
policisë shtetërore, lokale dhe të qarkut të Shteteve të Bashkuara
në të cilin kolonel Mikullovci ishte delegatja/pjesëmarrësja e parë
ndërkombëtare. Pjesëmarrja e kolonel Mikullovcit u bë e mundur
përmes bashkëpunimit dhe financimit të përbashkët nga
Departamenti i Drejtësisë, Programit Ndërkombëtar për Asistencë
dhe Trajnim për Hetimet Penale (DOJ-ICITAP) dhe Qendra Federale
e Trajnimit për Zbatimin e Ligjit (FLETC). Kolonel Mikullovci ishte
përzgjedhur nga kandidatët e nominuar të ICITAP-it në mbarë
botën. Me këtë rast, kolonel Mikullovci theksoi se ndihet e
privilegjuar për mundësinë e dhënë dhe është krenare për
pjesëmarrjen e Policisë së Kosovës në këtë trajnim si
pjesëmarrësja e parë ndërkombëtare. “Shkëmbimi i përvojave dhe
njohuritë e fituara në këtë kurs, ashtu siç mund të them është
edhe motoja/mantra e kursit të “Lead by Heart”- “Udhëheq nga
zemra ”, do të thotë të vendosësh njerëzit në radhë të parë, t'i
shërbesh komunitetit dhe të shërbesh me përkushtim për vendin
dhe qytetarët”. 
Ambasada e Shteteve të Bashkuara, si partner strategjik dhe i
përhershëm i Policisë së Kosovës, në vazhdimësi përkrah Policinë
e Kosovës në ngritjen e kapaciteteve si dhe avancimin e stafit të
PK-së me trajnime të avancuara në qendrat më të njohura të
sigurisë në Shtetet e Bashkuara dhe nga instruktorë me
eksperiencë të gjatë në fushën e sigurisë dhe zbatimit të ligjit.

Policia e Kosovës është e nderuar dhe shumë krenare me
zyrtarë të dalluar e profesionalë.
Përkushtimi serioz, vendosmëria për punë të drejtë dhe
aktiviteti i pandërprerë e vullneti për punë, gjithnjë sjellin
rezultate të larta dhe të dëshiruara.
Vlerësimi i punës e shton vullnetin për përkushtim!
Jemi krenar me liderët policorë!

Përgatiti: Merita Canolli - Gashi



Policia e Kosovës i bashkohet nismës së EUROPOL-it me partnerët
#TheNetThatWorks në njohjen e rolit qendror që luan rrjeti i
bashkëpunimit përmes EUROPOL-it në trajtimin e kërcënimeve më
serioze kundër sigurisë dhe luftën kundër krimit të organizuar krimit
kibernetik dhe terrorizmit.
Nisma e EUROPOL-it #TheNetThatWorks - nxjerr në pah vetëm disa nga
zyrtarët që e përbëjnë rrjetin e gjerë të kolegëve me përvojë dhe
profesionistë që punojnë ditë e natë për ta bërë Evropën një vend më të
sigurt.
Çdo ditë, EUROPOL-i bashkon zyrtar të zbatimit të ligjit nga e gjithë BE-ja
dhe vendet partnere për të parandaluar dhe luftuar të gjitha format e
krimit të rëndë ndërkombëtar dhe të organizuar, krimit kibernetik dhe
terrorizmit.
Kjo e vendos EUROPOL-in në zemër të arkitekturës evropiane të sigurisë.
EUROPOL-i luan një rol kritik si një qendër mbështetëse për operacionet
e zbatimit të ligjit, një qendër për informacionin mbi aktivitetet kriminale
dhe një pikë qendrore për ekspertizën dhe analizën e zbatimit të ligjit.
Me një rrjet të zyrtarëve ndërlidhës dhe partnerë që përfshin më shumë
se 50 vende në mbarë botën të bashkuar në selinë në Hagë.

Policia e Kosovës pjesë e nismës (kampanjës) së EUROPOL-it
#TheNetThatWorks , në përurimin e Ditës Ndërkombëtare të

Bashkëpunimit Policor

Policia e Kosovës i
bashkohet nismës së

EUROPOL-it me partnerët
#TheNetThatWorks në

njohjen e rolit qendror që
luan rrjeti i bashkëpunimit

përmes EUROPOL-it në
trajtimin e kërcënimeve më
serioze kundër sigurisë dhe

luftën kundër krimit të
organizuar krimit kibernetik

dhe terrorizmit.

https://www.facebook.com/hashtag/thenetthatworks?__eep__=6&__cft__[0]=AZVE1jKx7EaEL4Oxpns8enBRB2oZ2CL0O2JunvankmCjshqjnNdzDl1hCCHU_GmppCFvZJSjEzbLF7pDQkbR1MMkZU-NVfd_sO_-27q9hu0Ps6tLn-MeO5I_EdszNyulWTKNzNSGJhqU_8aBTjwQkuJ7T6h1UauLwdmFU1fq5z6Dir3TFxMXB2PQEp4bnLMXWXU&__tn__=*NK-R
https://www.facebook.com/hashtag/thenetthatworks?__eep__=6&__cft__[0]=AZVE1jKx7EaEL4Oxpns8enBRB2oZ2CL0O2JunvankmCjshqjnNdzDl1hCCHU_GmppCFvZJSjEzbLF7pDQkbR1MMkZU-NVfd_sO_-27q9hu0Ps6tLn-MeO5I_EdszNyulWTKNzNSGJhqU_8aBTjwQkuJ7T6h1UauLwdmFU1fq5z6Dir3TFxMXB2PQEp4bnLMXWXU&__tn__=*NK-R
https://www.facebook.com/hashtag/thenetthatworks?__eep__=6&__cft__[0]=AZVE1jKx7EaEL4Oxpns8enBRB2oZ2CL0O2JunvankmCjshqjnNdzDl1hCCHU_GmppCFvZJSjEzbLF7pDQkbR1MMkZU-NVfd_sO_-27q9hu0Ps6tLn-MeO5I_EdszNyulWTKNzNSGJhqU_8aBTjwQkuJ7T6h1UauLwdmFU1fq5z6Dir3TFxMXB2PQEp4bnLMXWXU&__tn__=*NK-R


N Ë  A K A D E M I N Ë  E  K O S O V Ë S  P Ë R  S I G U R I  P U B L I K E  K A  V I J U A R  T R A J N I M I N  G J E N E R A T A  E  5 8 - T Ë  E
K A D E T Ë V E  P O L I C O R Ë .  N E  P A T Ë M  K Ë N A Q Ë S I N Ë  T A  I N T E R V I S T O J M Ë  N J Ë R I N  P R E J  K A D E T Ë V E  I  C I L I

K A  F O L U R  P Ë R  E C U R I N Ë  E  T R A J N I M I T ,  P Ë R  A K T I V I T E T E T ,  S F I D A T ,  D H E  P Ë R F I T I M E T  P R O F E S I O N A L E
G J A T Ë  K Ë T I J  K U R S I

.Ju lutemi flisni pak për veten (lloj biografie e

shkurtër, shkollimi, familja, trajnimet, ndonjë

përvojë pune- ndërlidhja me profesionin që e ke

zgjedhur)!

Quhem Faik Sylaj dhe vij nga fshati Sllapuzhan i

Komunës së Suharekës.

Kam lindur më 07.04.1999 në Sllapuzhan , kam të

përfunduar Fakultetin Juridik në nivelin Bachelor

dhe Master në Universitetin Publik “Hasan Prishtina”

në Prishtinë.

Kam punuar punë menaxheriale në gastronomi dhe

në ndërkohë kam filluar me punë praktike në

Gjykatën Themelore në Prizren - dega në Suharekë,

për një periudhë një vjeçare dhe së fundmi, për rreth

6 muaj para se të aplikoja në Polici isha duke punuar

në zyrën e noterisë në Komunën e Suharekës. 

Cili ka qenë momenti vendimtar i cili ju shtyri të

aplikoni në konkursin e Policisë si kandidat për

polic?

Dëshirë e imja që më përcillte vazhdimisht ishte që

unë kontributin tim ta jepja duke punuar në Polici.

Edhe studimet që i përfundova më përshtaten me

profesionin që e dëshiroja. 

Një shtysë tjetër e madhe për ta bërë jetik qëllimin

dhe vendimin tim që t’i bashkëngjitem Policisë së

Kosovës ishte edhe shembulli i një familjari tim dhe

puna që bën ai tash e 24 vjet si zyrtar policor që nga

gjenerata e parë.

Na i përshkruaj pak emocionet e ditës kur ti e

kuptove se je i pranuar në Akademi si kadet

policor?

Ditën kur e kuptova se të gjitha proceset e

konkursit kishin përfunduar dhe isha përzgjedhur

për të ndjekur trajnimin si kadet policor isha

shumë i gëzuar dhe menjëherë u telefonova

anëtarëve të familjes duke shprehur gëzimin dhe

entuziazmin që kisha dhe në këtë mënyrë edhe

ata u bënë pjesë e gëzimit tim. Ndihesha i

plotësuar!

Si e ndjen veten tani që je pjesë e Akademisë

Policore?

Një ndjenjë krenarie, sepse po përgatitem për

profesionin e shenjtë e fisnik - për t’iu shërbyer

qytetarëve të vendit pa dallim etnie, race, feje,

gjinie, orientimi seksual apo bindje politike dhe

për t’i trajtuar të gjithë në mënyrë të barabartë.

Bashkë me ndjenjën e krenarisë tek unë po

lundron edhe ndjenja e përgjegjësisë dhe besoj se

profesionin do ta marr me shumë seriozitet, i

bindur dhe i vendosur për ta luftuar të keqen.

1.Na përshkruaj një ditë në akademi, nga

mëngjesi e deri në mbrëmje, detyrat, sfidat,

përfitimet, ndjesitë etj.?

Në akademi dita fillon shumë heret me ushtrimet

e mëngjesit, pastaj ngrënia e mëngjesit, nga ora

7:45 fillon parada, ku ne si kadetë policorë të

gjithë me uniformë, rreshtohemi dhe bëhemi gati

për inspektim të dukjes (rregullave të veshjes së

uniformës sonë) nga ana e instruktorëve. Pas

përfundimit të paradës, fillon procesi mësimor

nga ora 08:30-15:45, kur edhe përfundon ora e

fundit për atë ditë. Pas çdo ore mësimore kemi

pauzën 10 apo 15 minutëshe, kurse në mesditë e

kemi pauzën e drekës (12:00-13:00). 

INTERVISTË

KADETI SYLAJ FLET PËR EMOCIONET, SFIDAT DHE TË ARRITURAT
GJATË TRAJNIMIT NË AKADEMINË POLICORE NË VUSHTRRI



Ndjesi e mirë është të qenit në uniformën

e kadetit, duke marrë njohuri rreth

detyrave dhe autorizimeve policore. Për

mua ndjesi e veçantë është edhe moduli i

armëve të zjarrit, ku shumë nga ne për

herë të parë kemi provuar ta mbajmë

armën në dorë, arma e cila do të na jepet

pas diplomimit si pajisje e zyrtarit policor

për të mbrojtur jetën dhe pronën e

qytetarëve.

Pas orës 16:00, atëherë kur mbarojnë

ligjëratat, instruktorët i kemi në gjendje

gatishmërie për secilin kadet i cili

dëshiron trajnime shtesë-shpjegime për

mësimet, instruktorët janë gjithmonë të

gatshëm që të na ndihmojnë dhe me këtë

rast i falënderojmë.

1Trego për trajtimin që ndiqni, rregullat,

kushtet dhe për përparësitë që

konsideron që ka kjo shkollë!

Procesi i trajnimit është në nivel të lartë,

instruktorët japin maksimumin e tyre që

këto trajnime t’i përvetësojmë sa më mirë.

Kushtet janë më të mira në krahasim me

shkollimin apo trajnimin që kemi ndjekur

përpara, e që mundësojnë që

mësimdhënia dhe mësimnxënia të jetë e

efektshme. Përparësia që ka kjo shkollë

mund të them me plot bindje është

profesionalizmi dhe niveli i lartë që

tregojnë instruktorët dhe eprorët në

akademi. Përgatitja e tyre dhe

gatishmëria për ta trajtuar çdo pyetje dhe

paqartësi tonën bën që ne të jemi të lirë

për bashkëbisedim e komunikim dhe

gjithsesi se njohuritë që po marrim na

përgatisin mirë për profesionin e policit. 

A mendon se do të dalësh plotësisht i

përgatitur për detyrën që të pret nga

mësimet dhe trajnimet në shkollë?

Po, sepse të gjitha trajnimet sikurse

teorike dhe praktike janë shumë efektive

dhe të kuptueshme, duke i falënderuar

edhe një herë instruktorët për

përkushtimin. Gjithsesi që edhe

angazhimi, serioziteti dhe përkushtimi im

do të më bëjë që profesionalisht të jem i

plotësuar.

Si polic i ri, me kontributin tënd a

mendon që do të ndryshosh dukuritë

negative në shoqëri?

Unë si polic i ri së bashku me kolegët, do

të mundohemi t’i luftojmë dukuritë

negative në shoqërinë tonë dhe së

bashku edhe me bashkësinë të

përpiqemi t’i parandalojmë këto dukuri.

Dhe unë do të përpiqem që të kem

sjellje etike dhe integritet të

pacenueshëm që të jem një shembull i

mirë për rrethin ku jetoj dhe për

shoqërinë në përgjithësi, madje ta bëjë

krenar edhe familjen time - burimin e

edukimit tim.

3Cilat janë disa nga ëndrrat dhe

dëshirat tua që synon t’i arrish në këtë

profesion?

Dëshira ime është që t’iu ndihmoj

qytetarëve, të jap maksimumin tim që t’i

parandalojmë keqbërësit të kryejnë

vepra penale, që në shoqërinë tonë mos

të ketë kriminalitet.

Ëndrra ime është që të arrijë sa më lart

në Policinë e Kosovës.

Porosia për të rinjtë në Kosovë?

Porosia ime për të rinjtë është që t’i

dëgjojnë dhe t’i respektojnë prindërit, si

udhërrëfyesit tanë më të sigurt, të

lexojnë sa më shumë e të arsimohen, në

mënyrë që të bëhen gati për t’i shërbyer

vendit në mënyrën më të mirë të

mundshme. Të punojnë shumë e me

zemër në atë profesion që kanë

zgjedhur. Do t’iu bëja edhe thirrje të

rinjve se një mundësi e artë që ata t’i

shërbejnë vendit është bashkëngjitja në

familjen e madhe të Policisë së Kosovës.

Policia e Kosovës vazhdon të jetë

krenare me djemtë dhe vajzat e vendit,

ata janë mburoja, forca, integriteti dhe

shpresa jonë e madhe. Jemi me fat që

në vendin tonë tek të rinjtë ka

entuziazëm dhe shpresë. Jeni të

mirëseardhur në familjen policore. 

Intervistoi: Merita Canolli-Gashi



Drejtori i përgjithshëm i Policisë së Kosovës z.Gazmend Hoxha, së bashku me zëvendësdrejtorin z.Dejan Jankoviç dhe me bashkëpunëtorë
vizitoi veriun e vendit, konkretisht katër stacionet policore të drejtorisë rajonale Mitrovicë Veri.
Gjatë vizitës së stacioneve policore në Leposaviç, Zveçan, Zubin Potok dhe stacionit policor Mitrovicë Veri, drejtori i përgjithshëm z.Hoxha
takoi nga afër stafin menaxhues të drejtorisë rajonale Mitrovicë Veri, komandantët e stacioneve në detyrë dhe zyrtarët policorë që
operojnë në zonat e përgjegjësisë së tyre. Qëllimi i kësaj vizite ishte të shoh nga afër punën, angazhimin dhe përkushtimin e punonjësve
policorë si dhe rezultatet e arritura pavarësisht sfidave, sakrificës dhe vështirësive që kanë kaluar zyrtarët policorë në këtë periudhë
kohore. Drejtori Hoxha me këtë rast pohoi se arritja e objektivave dhe përmbushja e obligimeve ligjore dhe kushtetuese është arritur falë
punës ekipore, bashkëpunimit, guximit dhe përkushtimit të vazhdueshëm në ruajtjen e rendit dhe sigurisë publike, si dhe shërbimit ndaj
qytetarëve pa dallim. Në fokus të këtij takimi ishte edhe ngritja e mëtejme e aktiviteteve policore të policimit në bashkësi, inkurajimi i
qytetarëve dhe komuniteteve pa dallim për rritje të mëtejme të bashkëpunimit dhe raportimit të rasteve për një siguri edhe më të madhe.
Menaxhmenti policor u informua se gjatë kësaj periudhe kohore (01 janar 2023 deri me 15 mars 2023) janë raportuar dhe evidentuar
(109) raste të natyrave të ndryshme, të cilat janë menaxhuar me sukses nga stacionet policore në veri të vendit.
Bashkëpunimi ndërinstitucional dhe me qytetarët mbetet një ndër objektivat kryesore për menaxhimin e sigurisë, parandalimin e krimit
dhe kontrabandës si dhe ofrimin e një ambienti më të qetë dhe të sigurt për të gjithë qytetarët.
Përveç tjerash menaxhmenti i lartë i PK-së, falënderuan zyrtaret policorë për punën e palodhshme dhe angazhimin e pakursyer në interes
të sigurisë nacionale, ofruan mbështetjen dhe përkrahjen e tyre të plotë ndaj zyrtarëve policorë, si dhe inkurajuan ata që të vazhdohet me
punë profesionale në zbatim të ligjit, në ofrimin e sigurisë si dhe ruajtjen e rendit dhe qetësisë publike. 

Përgatiti: Arlinda Rexhepi - Gërxhaliu

Drejtori i Përgjithshëm i Policisë së Kosovës vizitën e parë brenda
organizatës policore e realizoi në stacionet policore në veri të vendit



Drejtori i Përgjithshëm i Policisë së Kosovës z.
Gazmend Hoxha, i shoqëruar nga
zëvendësdrejtori z. Fehmi Hoti dhe nga drejtori
rajonal i Prishtinës z. Fehmi Xhata, priti në takim
kryetarin e Komunës së Prishtinës z. Përparim
Rama, i cili po ashtu ishte i shoqëruar nga
bashkëpunëtorët e tij.
Në këtë takim, i cili ishte i karakterit njoftues dhe
urues, përveç tjerash u diskutuan edhe tema
mjaft të rëndësishme në interes të të dy
institucioneve, e që rezultojnë direkt në interes
të sigurisë së përgjithshme dhe shërbimit ndaj
qytetarëve të kryeqytetit.
Drejtori z. Hoxha, njoftoi kryetarin z. Rama, se
me qëllim të avancimit të bashkëpunimit dhe
shërbimit ndaj nevojave të qytetarëve dhe vetë
kryeqytetit, Policia e Kosovës, në kuadër të
strukturës së re organizative, ka themeluar edhe
Drejtorinë e Policisë së Kryeqytetit, e cila është
në kuadër të Drejtorisë Rajonale të Prishtinës.
Krijimi i kësaj drejtorie do të ndihmojë dhe do të
avancojë bashkëpunimin e mëtejmë
ndërinstitucional dhe do të jetë në shërbim ndaj
nevojave të qytetarëve të kryeqytetit.
Ndër të tjera u diskutua edhe rreth sigurisë së
përgjithshme, vendosjes së kamerave në
kryeqytet, sigurisë së trafikut rrugor, të gjitha
këto në interes të ofrimit të shërbimeve më të
mira dhe më efikase ndaj banorëve të
kryeqytetit.
Të dy përfaqësuesit u zotuan për intensifikim të
bashkëpunimit në fusha të ndryshme me interes
të përbashkët.

Drejtori i Përgjithshëm i PK-së priti në takim zyrtar kryetarin 
e Komunës së Prishtinës

Në këtë takim, i cili ishte i karakterit njoftues dhe
urues, përveç tjerash u diskutuan edhe tema

mjaft të rëndësishme në interes të të dy
institucioneve, e që rezultojnë direkt në interes
të sigurisë së përgjithshme dhe shërbimit ndaj

qytetarëve të kryeqytetit.



Në Tiranë nga data 18 deri me 21 prill 2023, janë
zhvilluar punimet konferencës së 43-të e Policisë
së kryeqyteteve evropiane.
Në këtë konferencë bashkë me shefa të policisë
së kryeqyteteve evropiane, kanë marrë pjesë
perfaqwsues nga Policia e Kosovës, respektivisht
Drejtoria Rajonale e Policisë së Prishtinës, të
prirë nga zëvendës Drejtori Rajonal Nënkolonel
Bashkim Spahiu.
Tema të diskutimit në këtë konferencë ishin
bashkëpunimi policor si dhe shkëmbimi i
eksperiencave policore me kryeqytetet
evropiane me qëllim të gjetjes së mjeteve dhe
metodave si dhe ndërmarrjen e masave të cilat
do të ishin në funksion të koordinimit dhe
ngritjes së kualitetit të bashkëpunimit në mes
policive te kryeqyteteve evropiane ne
parandalimin dhe luftimin e dukurive negative
me theks të veçantë krimet kibernetike.
Konferenca e 43-të, e drejtorëve të policive të
kryeqyteteve Evropiane, ka mbyllur punimet me
miratimin e deklaratës së përbashkët nga
shtetet pjesëmarrëse, prej disa pikash të nxjerra
nga temat e trajtuara dhe diskutimet e zhvilluara
përgjatë gjithë konferencës.

Prishtina mori pjesë në konferencën e 43 -të të policive së
kryeqyteteve evropiane

Në Tiranë nga data 18 deri me 21
prill 2023, janë zhvilluar punimet
konferencës së 43-të e Policisë së

kryeqyteteve evropiane



Siguria rrugore dhe parandalimi i
aksidenteve vazhdon të mbetet 

një ndër prioritetet e Policisë së Kosovës
Policia e Kosovës (PK), në kuadër të objektivave
strategjike dhe planifikimeve të saja, me qëllim
të ngritjes së efikasitetit në ruajtjen e sigurisë
publike, duke marrë për bazë nevojat e
qytetarëve në sferën e sigurisë së përgjithshme,
e në veqanti edhe në atë të sigurisë në trafikun
rrugor, ka realizuar projektin për veturat
inteligjente të Policisë së Kosovës, projekt ky i
cili ndikon në zhvillimin e mëtjmë të
teknologjisë në Policinë e Kosovës.  
Përmes angazhimit të veturave inteligjente,
synohet rritja e sigurisë në trafik dhe
parandalimi i aksidenteve në përgjithësi e në
veçanti i atyre me pasoja fatale, përfshirë edhe
identifikimin e kundërvajtjve në trafik.

VETURAT
INTELIGJENTE



POLICE
TOP OPERACIONET 
1

KOSOVË, 2023

OPERACIONE SPECIALE

POLICIA E KOSOVËS, PJESË E VEPRIMEVE TË PËRBASHKËTA ME
EUROPOL-IN, INTERPOL-IN DHE FRONTEX-IN, NË PARANDALIM DHE
LUFTIM TË TRAFIKIMIT ME NJERËZ 
Drejtoria për Hetimin e Trafikimit me Njerëz e PK-së, ka qenë pjesë e
zbatimit të operacionit ‘OPERATION CHAIN’, të zhvilluar njëkohësisht
në 47 shtete të botës.

2 IDENTIFIKOHEN PAJISJE PËR PRODHIMIN E KRIPTOVALUTAVE NË NJË
SHTËPI NË VERI TË VENDIT, DYSHOHET SE QYTETARËVE U
DËMTOHESHIN PAJISJET ELEKTRIKE SHTËPIAKE SI PASOJË E
PROBLEMEVE ME ENERGJI ELEKTRIKE
Policia e Kosovës, konkretisht drejtoria rajonale e Policisë Mitrovicë
veri, me datë 10.06.2023, ka pranuar informata relevante se një
person i dyshuar nga fshati Uglar, komuna Zubin Potok posedon
pajisje për prodhimin e kriptovalutave (Bitcoin).



Policia e Kosovës, pjesë e veprimeve të përbashkëta
me EUROPOL-in, INTERPOL-in dhe FRONTEX-in, 
në parandalim dhe luftim të trafikimit me njerëz 
Drejtoria për Hetimin e Trafikimit me Njerëz e PK-së, ka qenë pjesë e zbatimit të operacionit ‘OPERATION CHAIN’, të zhvilluar
njëkohësisht në 47 shtete të botës.
Policia e Kosovës nga data 8 maj deri më 14 maj 2023, ka zbatuar Planin Operativ ‘Stuhia 2023’, me shtrirje në të gjithë vendin, në
bashkëpunim me inspektoret e tregut nga MINT, Administratën Tatimore dhe inspektoret e punës. Në operacion janë përfshirë 262
zyrtarë nga PK-ja dhe institucionet e lart-cekura, ku në teren janë ndërmarrë këto veprime:
- Operacione në rrugë, sheshe dhe qendra tregtare për identifikimin e fëmijëve në situatë rruge;
- Inspektimin/kontrollimin e lokaleve ‘Muzikë Live’
- Inspektimin/kontrollimin e ‘Qendrave të Masazhit’
- Kontroll të shtuara në të gjitha pikë-kalimet kufitare
Nga veprimet e ndërmarra janë arrite këto rezultate:
- Identifikimi i 3 viktimave të trafikimit dhe i 11 viktimave të supozuara të trafikimit, te cilat janë referuar për shërbime dhe trajtim
sipas procedurave,
- Arrestimi i 14 personave të dyshuar për veprën e trafikimit dhe veprave të tjera që ndërlidhen me trafikimin me njerëz,
- Referimi i 6 rasteve në stacione policore për armë-mbajtje pa leje, dëmtim të vulave zyrtare dhe hapje ilegale të lokaleve të
mbyllura,
- Inspektimi/kontrollimi i 55 lokaleve ‘Muzike Live’, në të cilat janë legjitimuar 377 punëtore, nga te cilët 275 të gjinisë femërore, 188
shtetas të huaj. Nga lokalet e kontrolluara, 15 janë mbyllur nga institucioni përkatës për shkelje administrative,
- Inspektim i 51 ‘Qendrave të Masazhit’, në të cilat janë legjitimuar gjithsej 153 punëtore, nga të cilët 129 të gjinisë femërore dhe 33
shtetas të huaj. Prej këtyre ‘Qendrave Masazhi’, 17 janë mbyllur nga institucioni përkatës për shkelje administrative.
Policia do të vazhdojë edhe në të ardhmen të jetë pjesë e bashkëpunimit dhe iniciativave/operacioneve ndërkombëtare si dhe
operacioneve të organizuara në nivel vendi, pasi lufta kundër trafikimit me njerëz është sfidë ndërkombëtare e vendore e cila duhet
të luftohet në bashkëpunim e koordinim ndërkombëtar e me institucione vendore e qytetarë.

Përgatiti: Blerinë Ejupi



Arrestohen gjashtë të
dyshuar dhe konfiskohen
artikuj të dëmshëm
ushqimorë

Identifikohen pajisje për prodhimin e kriptovalutave në një shtëpi 
në veri të vendit, dyshohet se qytetarëve u dëmtoheshin pajisjet
elektrike shtëpiake si pasojë e problemeve me energji elektrike
Policia e Kosovës, konkretisht drejtoria rajonale e Policisë
Mitrovicë veri, me datë 10.06.2023, ka pranuar informata
relevante se një person i dyshuar nga fshati Uglar,
komuna Zubin Potok posedon pajisje për prodhimin e
kriptovalutave (Bitcoin).
Sipas informacioneve si rrjedhojë në lagjen e fshatit të
lartcekur herë pas here ka probleme me energjinë
elektrike dhe qytetarëve po u dëmtohen pajisjet elektrike
shtëpiake, shkaktohej zhurmë dhe kërkohet ndihma e
Policisë lidhur me këtë çështje.
Policia e Kosovës, nga stacioni policor Zubin Potok,
mbështetur nga Njësia për reagim të shpejtë (NJRSH),
bazuar në detyrat dhe autorizimet ligjore kanë ndërmarr
veprime të menjëhershëm dhe ka identifikuar lokacionin
(shtëpinë ) e personit të dyshuar dhe në shtëpi janë
gjetur njëmbëdhjetë (11) pajisje për prodhimin e
kriptovaluatave (Bitcoin).
Lidhur me rastin është njoftuar njësia kompetente nga
Dogana e Kosovës, të cilët kanë dalë në lokacion,
pajisjet janë konfiskuar dhe sipas verifikimeve i dyshuari
nuk gjendej në shtëpi pasi që herë pas here udhëton
nga Beogradi i Serbisë dhe viziton shtëpinë lartcekur.
Bashkëngjitur gjeni disa fotografi të vendit të ngjarjes
dhe pajisjeve të konfiskuara.

Sektori i hetimeve nga Departamenti i Policisë Kufitare
në bashkëpunim me Doganën e Kosovës, inspektorë të
tregut dhe AUVK-së, sot me 08.06.2023, në disa rajone të
vendit kanë realizuar një operacion të gjerë ku janë
kontrolluar pesë lokacione (dy në Graçanicë, një në
Ferizaj një në Prishtinë dhe një në Prevallë).
Gjatë realizimit të operacionit policor, janë arrestuar
gjatë të dyshuar: K.Gj., (mashkull kosovar, viti i lindjes
1964), E.Gj., (mashkull kosovar, viti i lindjes 1992), M.Sh.,
(mashkull kosovar, viti i lindjes 1968), H. Sh., (mashkull
kosovar, viti i lindjes 1994) dhe E.I., (mashkull kosovar, viti
i lindjes 2001). Gjatë kontrollit në lokacionet e lart-
shënuara, janë gjetur sasi e konsideruar e artikujve
ushqimorë me përmbajtje të dyshimtë, të cilat janë
sekuestruara si prova materiale. Po ashtu në njërin nga
lokacionet është gjetur e konfiskuar edhe një armë.
Ndaj të dyshuarave janë iniciuar rastet: ‘kontrabanda
me mallra’, ‘prodhimi dhe vënia në qarkullim e artikujve
të dëmshëm ushqimorë’, ‘mashtrimi i blerësve’ dhe
‘mbajtja në pronësi, kontroll ose posedim i paautorizuar i
armëve’. Me aktvendim nga prokurori, pesë nga gjashtë
të arrestuarit, dërgohen në mbajtje deri në 48 orë.

Përgatiti: Blerinë Ejupi



Në bashkëpunim me
OSBE-në dhe Mbretërinë
e Bashkuar është mbajtur
Trajnimi për Mentorim dhe
Mbikëqyrje për zyrtarët e
Policisë së Kosovës

Mentorimi dhe mbikëqyrja për
zyrtarët e Policisë së Kosovës

MBROJTËSI

Trajnim

Me 14 korrik 2023, Policia e Kosovës ne bashkëpunim me Misionin e
OSBE në Kosovë, dhe Kolegjin Policor në Mbretërinë e Bashkuar, nga
data 10 deri më 13 korrik, kanë organizuar trajnimin me temë:
”Mentorimi dhe mbikëqyrja për zyrtarët e Policisë së Kosovës”.
Trajnimi kishte për qëllim përfitimin nga përvojat ndërkombëtare në
ngritjen e aftësive të stafit menaxhues përbrenda organizatës së PK-
së, të cilat aftësi mundësojnë avancimin e potencialit profesional të
kadetëve, policëve të rijë dhe marrjen e përgjegjësive në të gjitha
nivelet në strukturën organizative te organizatës .
20 zyrtarë policie të cilët morën pjesë, përpos pjesës teorike patën
mundësinë përmes ushtrimeve të bazuara në skenarë të marrin
njohuri për rëndësinë e mentorimit individual, ekipor apo ndikimin të
cilin e ka mentorimi në performancën e gjithë organizatatës. Aktiviteti
ishte në përputhje me objektivat strategjike të Agjendës për Barazi
Gjinore dhe Planit të Veprimit 2021-2023, dokument i cili ka për
synim fuqizimin e barazisë gjinore, gjithëpërfshirëse brenda
organizatës.
Policia e Kosovës shfrytëzon rastin të falënderoj Misionin e OSBE-së
dhe Mbretërinë e Bashkuar për përkrahjen e vazhdueshme ne
ngritjen e kapaciteteve të pjesëtarëve të PK-së.



Gjatë një ceremonie të organizuar nga
Policia e Kosovës, me datën 14.07.2023, në
sallën ‘1 tetori’ në Prishtinë diplomoi
gjenerata e 58 e Policisë së Kosovës, në
përbërje prej zyrtarëve policorë të
komuniteteve të ndryshme. 

AKADEMI Prishtinë, 2023

Gjatë një ceremonie të organizuar nga Policia e Kosovës, me datën 14.07.2023, në sallën ‘1 tetori’ në Prishtinë diplomoi gjenerata e 58
e Policisë së Kosovës, në përbërje prej zyrtarëve policorë të komuniteteve të ndryshme. 
Këtë ceremoni solemne, me praninë e tyre e nderuan edhe personalitetet më të larta shtetërore: presidentja e Republikës së Kosovës,
Shkëlqesia e saj znj. Vjosa Osmani-Sadriu, Shkëlqesia e tij, Kryeministri i RKS-së z. Albin Kurti, ministri i Punëve të Brendshme z. Xhelal
Sveçla, drejtori i Përgjithshëm i Policisë së Kosovës z. Gazmend Hoxha, zëvendësministra, përfaqësues të institucioneve vendore dhe
ndërkombëtare, eprorë dhe zyrtarë të Policisë së Kosovës si dhe familjarë të kadetëve policorë që diplomuan sot. 
Në këtë ceremoni u bë ndarja e certifikatave për pranimin e detyrës së re, si dhe u realizua betimi nga të gjithë të diplomuarit e kësaj
gjenerate. Personalitetet e larta shtetërore dhe drejtori i Përgjithshëm i Policisë së Kosovës, z. Hoxha, të pranishmeve iu drejtuan me
nga një fjalë rasti, duke i uruar kadetët policorë për diplomimin e tyre si dhe iu dëshiruan mirëseardhje në familjen e madhe policore.

STRATEGJIA 2023

STRATEGJIA E POLICIMIT TË DREJTUAR NGA
INTELIGJENCA E POLICIMIT NË BASHKËSI

P O L I C I A  E  K O S O V Ë S

Me datë 30.06.2023 Policia e Kosovës në
bashkëpunim me OSCE, përmes punëtorisë së
radhës ka shpalosur të arriturat e aktiviteteve dhe
objektivave përmes raportimit periodik të planit të
veprimit sipas Strategjisë së Policimit të Drejtuar nga
Inteligjenca e Policimit në Bashkësi.
Pjesmarrës në këtë punëtori ishte Drejtori i
Përgjithshëmi Policisë së Kosovës z.Gazmend Hoxha
së bashku me menaxhmentin e lartë të PK-së,
Drejtorët e Drejtorive Rajonale, përfaqësuesit nga
OSCE-ja, ICITAP-i dhe IPK-ja.
Drejtori Hoxha e cilësoi këtë strategji si një ndër
strategjitë më të rëndësishme të PK-së, përmes së
cilës synohet në vazhdimësi rritja e partneritetit dhe
bashkëpunimit me komunitetin, shërbimi sa më
efektiv dhe efikas ndaj qytetarëve për një siguri edhe
më të madhe në vend. Poashtu Drejtori i
Përgjithshëm i PK-së falënderoj partnerët vendor si
dhe ata ndërkombëtarë për përkrahjen dhe
mbështetjen e vazhdueshme, e në veçanti falënderoj
zyrtarët policor për punën dhe angazhimin e tyre të
pakursyer.

Gjatë kësaj punëtorie u raportua për të arriturat nga ky plan i veprimit i cili
në përbërje ka 5 objektiva, 27 nënobjektiva si dhe 99 aktivitete, me ç’rast
është raportuar nga të gjitha drejtoritë rajonale, departamentet si dhe
drejtoritë në nivel qëndror.Policia e Kosovës me qëllim të ngritjes së nvielit
të profesionalizmit dhe arritjes së rezultateve sa më pozitive do të vazhdoj
me aplikimin e metodave të cilat praktikisht pritet të rezultojnë sa më
efektive si dhe njëherësh falënderon të gjithë përkrahësit e saj të cilët e
mbështesin PK-në në forma të ndryshme, me qëllim të përmbushjes së
objektivave të saj si institucion.

Aktivitete
policore

PLUS

Më 14 qershor, në Ditën Ndërkombëtare të Dhuruesve të Gjakut, Drejtoria
e Shërbimeve Shëndetësore e Policisë së Kosovës, ka organizuar dhurimin
vullnetar të gjakut nga pjesëtarë të Policisë së Kosovës (PK). Dhurimi i
gjakut nga pjesëtarë të njësive speciale të PK-së, është realizuar sot në
mes ditë në sheshin ‘Nënë Tereza’ në Prishtinë.
Policia e Kosovës, ashtu si edhe në të kaluarën i është përgjigjur iniciativës
së shënimit të kësaj dite, duke dhuruar gjak të bindur se dhurimi i gjakut
është shembull human dhe mund të jetë edhe akt i shpëtimit të jetës.
Policia do të vazhdojë, pos aktiviteteve për të siguruar dhe ruajtur rendin
dhe qetësinë publike dhe funksionimin e sistemit shtetëror të vendit edhe
me aktivitete tjera si ky i sotëm në të mirë të qytetarëve të vendit.

Me datën 5 qershor 2023, Policia e Kosovës, konkretisht Drejtoria e
Policimit në Bashkësi dhe Parandalim, në bashkëpunim me autoritetet
tjera dhe OSBE-në, në rajonin e Prishtinës ka filluar aktivitetet në kuadër të
“javës së sigurisë në komunitet” që si qëllim kryesor i këtyre aktiviteteve
është promovimi i partneritetit Polici-qytetar dhe rolit të Forumeve të
Sigurisë.Projekti ‘Java e Sigurisë në Komunitet’ ka vazhduar nëpër rajonet
tjera të vendit deri më 14 qershor 2023. Gjatë këtij organizimi, ku
pjesëmarrës ishin përfaqësues të KLSP-së, (Komitetet Lokale për Siguri
Publike), zyrtarë policorë, nxënës dhe përfaqësues të organizatës rinore-
ROR, interesimi i qytetarëve ishte inkurajues dhe në drejtim të Policisë u
parashtruan pyetje të ndryshme që ndërlidhen me sigurinë.
Gjithashtu, në kuadër të aktiviteteve të lartcekura ishte organizuar edhe
kuizi i diturisë me theks njohuritë në fushat e policimit në bashkësi, siguria
në trafik, bullizmi dhe dukuritë tjera negative. 

Drejtoria Rajonale e Policisë në Ferizaj, në bashkërendim me
komunën e Ferizajt, realizoi projektin ‘’Dita Ndërkombëtare e
Fëmijëve’’ që u mbajt tek sheshi ‘’ Adem Jashari ‘’ në Ferizaj.
Me këtë rast policia para fëmijëve prezantoi të gjitha njësitet e
policisë rajonale dhe ekspozoi pajisjet me të cilat punon .
Ndërkaq, këtij aktiviteti ju bashkangjiten edhe pjesëtarët e FSK -
së, Brigada e Zjarrëfikësve dhe Emergjenca e Ferizajt.
Fëmijët patën rastin së afërmi të bashkëbisedojnë me
pjesëtarët e policisë dhe pjesëtarët tjerë, të marrin edhe foto
me të gjithë. Ky aktivitet kishte për qëllim të rritë besimin e
fëmijëve dhe prindërve të tyre për institucionet e tyre të
sigurisë. Drejtoria Rajonale e Policisë në Ferizaj, uron të gjithë
fëmijët për ditën e tyre, që ata të rriten me shëndet, të lumtur
dhe të gëzuar !



Policia e Kosovës me
aktivitete për 1 qershor,
ditën e fëmijëve,
‘Fëmijët janë e ardhmja, ta
ruajmë këtë thesar’
Me moton “Fëmijët janë e ardhmja, ta ruajmë këtë thesar”, Policia e Kosovës, konkretisht Divizioni i Policimit në Bashkësi, i
bashkohet festimeve për të shënuar Ditën Ndërkombëtare të Fëmijëve. Festimi i këtij viti është veçanërisht i rëndësishëm, pasi
Projekti është fokusuar në fuqizimin e partneritetit mes Policisë, fëmijëve dhe të rinjve me qellim të krijimit të një ambienti të
rehatshëm dhe të sigurt për të gjithë, e posaçërisht për fëmijët.
Vizioni i Policisë së Kosovës synon që brezit të ardhshëm ti ndihmoj që ta zhvillojnë një vlerësim pozitiv për imazhin e të
qenurit polic ku fëmijët përkohësisht patën rastin të ndjehen si zyrtarë policor në uniformat zyrtare. Kjo është shumë e
rëndësishme pasi që policia mund të luaj një rol të rëndësishëm në promovimin dhe mbrojtjen e të drejtave të njeriut dhe
fëmijëve në veçanti.
Dëgjimi i zërit të fëmijëve dhe të rinjve është më shumë se thjesht motoja e policisë dhe këtij projekti – si dhe është një hap
drejt përkrahjes së fëmijëve të të gjitha komuniteteve për t'u rritur në një ambient të shëndetshëm dhe të sigurt. Gjatë festimit
fëmijët dhe të rinjtë e uniformuar marshuan nga “Sheshi Skënderbeu” deri tek “Katedralja” e Prishtinës, ku pas përfundimit të
marshimit “Komandantja e re” e togut të fëmijëve raportoi për përfundimin e aktivitetit para Eproreve të Larte të Policisë dhe
përfaqësuesve të MPB-së.
Të udhëhequr nga Policia e Kosovës marshit të fëmijëve të uniformuar iu bashkuan edhe Vullnetarët e Rijnë të PK-së me
moton “Ne jemi e Ardhmja” të cilët krah për krah me Policinë e Komunitetit dhe Njësitë tjera të Specializuara u kujdesën për
mbarëvajtjen e këtij festimi madhështor. Projekti është zhvilluar në partneritet me Komunën e Prishtinës dhe me përkrahjen
e OSBE-së, si dhe mblodhi me qindra fëmijë, të rijnë dhe prind të shkollave të rajonit.

                                                                                                      Përgatiti: Arlinda Rexhepi - Gërxhaliu




